
ᐃᓄᓕᖅᑕᑦ ᓂᖀᑦ ᖃᓄᐃᙱᑦᑎᐊᕐᓇᖅᑐᑦ ᒪᒪᖅᖢᑎᒡᓗ!
ᓂᕆᓪᓗᓂ ᐊᖑᑕᐅᕙᒃᑐᓂᒃ ᐊᔾᔨᒌᖏᑦᑐᓂᒃ ᐅᕙᒃᑎᓐᓄᐊᖅᓯᕙᒃᑐᑦ  

ᑎᒥᒧᑦ ᐊᑑᑎᓕᖕᓂᒃ.ᒃ ᓂᖀᑦ ᐊᔾᔨᒌᖏᑦᑐᑦ ᐊᔾᔨᒌᖏᑦᑐᓂᒃ  
ᑎᒥᒧᑦ ᐊᑑᑎᖃᖅᐸᒃᐳᑦ. ᓲᕐᓗ, ᒪᒃᑖᖅ ᕙᐃᑕᒥᓐ C-ᖃᖅᐳᖅ, 

ᐅᕕᓂᑦᑎᐊᕆᑦᑎᑦᑎᓲᖅ ᐅᕙᑦᑎᓐᓂᒃ.
ᑕᒪᒃᑯᓇᓂ ᓂᕿᓂ ᓇᓕᐊᖑᕙᑦ ᒪᒪᕆᓛᕆᔭᕕᑦ ᐃᓚᖏᑦ? 

ᖃᐅᔨᒪᕕᑦ?

ᑎᒥᒧᑦ ᐊᑑᑎᓖᑦ ᐅᕙᑦᑎᓐᓂᒃ 
ᐃᑲᔪᖃᑦᑕᕐᓂᖏᓐᓂᒃ 

ᐱᕈᖅᐸᓪᓕᐊᑎᑦᑎᓪᓗᑎᒃ ᐊᒻᒪᓗ 
ᖃᓄᐃᙱᑦᑎᐊᖅᑎᑦᑎᓪᓗᑎᒃ 

ᑎᒥᑦᑎᓐᓂᒃ 
ᐃᖏᕐᕋᑦᑎᐊᖅᑎᑦᑎᕙᒃᐳᖅ.

ᖃᐅᔨᒪᕕᑦ?

ᑎᒥᒧᑦ ᐊᑑᑎᓖᑦ ᐅᕙᑦᑎᓐᓂᒃ 
ᐃᑲᔪᖃᑦᑕᕐᓂᖏᓐᓂᒃ 

ᐱᕈᖅᐸᓪᓕᐊᑎᑦᑎᓪᓗᑎᒃ ᐊᒻᒪᓗ 
ᖃᓄᐃᙱᑦᑎᐊᖅᑎᑦᑎᓪᓗᑎᒃ 

ᑎᒥᑦᑎᓐᓂᒃ 
ᐃᖏᕐᕋᑦᑎᐊᖅᑎᑦᑎᕙᒃᐳᖅ.

ᑕᒪᒃᑯᓇᓂ ᐃᓄᓕᖅᑕᓂᒃ ᐅᓄᖅᑐᑦ ᐅᖅᓱᖃᕐᒪᑕ ᐅᕙᑦᑎᓐᓂᒃ 
ᐃᑲᔪᖃᑦᑕᖅᑐᑦ ᐅᖅᑰᑎᑦᑎᓪᓗᑎᒃ. ᓇᑦᑎᕕᓃᑦ ᐅᖅᓱᖏᓪᓗ 

ᑎᒥᒧᑦ ᐊᑑᑎᖃᑦᑎᐊᖅᐳᑦ, ᐅᓄᖅᑐᓂᒃ ᑎᒥᒧᑦ ᐃᑲᔪᕐᓂᖃᖅᑐᑦ 
ᐃᓚᖃᕆᓪᓗᑎᒃ ᐅᖅᓱᕐᓂᒃ ᐃᑲᔫᑎᓂᒃ.ᒃ ᐅᖅᓱᑦ ᐃᑲᔫᑎᓖᑦ ᐆᒻᒪᑎᒥᒃ 

ᖃᓄᐃᖖᒋᑎᑦᑎᓪᓗᑎᒃ ᐅᕕᓂᖕᓄᓪᓗ ᐱᐅᒋᓪᓗᓂ.

54



ᐅᑭᐅᖅᑕᖅᑐᒥ ᐃᖃᓗᒃᐲᑦ ᐆᒻᒪᑎᖕᓄᑦ ᓴᐅᓂᕐᓄᓪᓗ ᐱᐅᔪᑦ.  
ᐃᖃᓗᒃᐱᒃ ᑎᒥᒧᑦ ᐃᑲᔫᑎᖃᑦᑎᐊᖅᑐᑦ ᓄᑭᓕᐅᖅᑎᖃᖅᑐᖅ,  

ᐅᖅᓱᕐᓂ ᐃᑲᔫᑎᖃᖅᑐᖅ ᐅᕕᓂᑦᑎᓐᓄᓪᓗ ᐱᐅᔪᖅ, ᐊᒻᒪᓗ ᕙᐃᑕᒪᓐ  
D-ᖃᖅᖢᓂ, ᑕᒪᒃᑯᐊ ᓴᐅᓂᑦᑎᓐᓂᒃ ᓴᙱᑎᑦᑎᓲᑦ.

ᖃᐅᔨᒪᕕᑦ?

ᓄᓇᕗᒻᒥ, ᓯᕿᓂᖅ ᓴᖖᒌᓗᐊᕐᒪᑦ 
ᐅᕙᑦᑎᓐᓂᒃ ᓈᒻᒪᒃᑐᒥᒃ ᕙᐃᑕᒥᓐ 

D-ᖃᖅᑎᑦᑎᖖᒋᓗᐊᖅᑐᖅ. 
ᕙᐃᑕᒥᓐ D-ᑖᖃᑦᑕᖅᑐᒍᑦ 
ᓂᕿᓂᑦ, ᓯᕿᓂᕐᒥᑦ, ᐊᒻᒪᓗ 

ᕙᐃᑕᒥ D ᐃᔭᒐᕐᓂᑦ.

ᑐᒃᑐᐃᑦ ᑭᓱᑯᑦᑎᓕᒫᖏᑦ ᐅᕙᑦᑎᓐᓄᑦ ᐱᐅᔪᑦ!
ᑐᒃᑐᐃᑦ ᓂᕿᖏᑦ ᑎᒥᑦᑎᓐᓄᑦ ᐃᑲᔫᑎᓖᑦ ᓄᑭᑦᑎᓐᓄᑦ ᐊᑑᑎᔪᓂᒃ.
ᑐᒃᑐᐃᑦ ᑎᖑᖏᑦ ᐅᓄᖅᑐᓂᒃ ᑎᒥᑦᑎᓐᓄᑦ ᐊᑑᑎᓕᖕᓂ ᐱᑕᖃᖅᐳᑦ,  

ᐃᓚᒋᓪᓗᒋᑦ ᕙᐃᑕᒥᓐ A.

ᖃᐅᔨᒪᕕᑦ?

ᕙᐃᑕᒥᓐ A ᐃᔨᑦᑎᓐᓄᑦ 
ᐱᐅᑦᑎᐊᒻᒪᕆᒃᑐᑦ, ᐊᒻᒪᓗ 

ᐱᕈᖅᐸᓪᓕᐊᑎᓪᓗᑕ 
ᐃᑲᔫᑎᒋᕙᒃᖢᑎᒍᑦ.

ᐊᐃᕕᖅ ᐆᒻᒪᑎᖕᓄ ᐱᐅᔪᒻᒪᕆᒃ.
ᐆᒻᒪᑏᑦ ᓄᑭᐅᖕᒪᑦ, ᑖᓐᓇ ᑎᒥᒧᑦ ᐊᑑᑎᓕᒃ ᐊᐃᕕᐅᑉ  
ᓂᕿᖓᓃᖖᒑᖅᑐᖅ ᐃᑲᔫᑎᖃᓲᖅ ᓴᖖᒋᑎᑦᑐᓂᐅᒃ.  
 ᐊᐃᕕᖅ ᐅᖅᓱᕐᓂ ᐃᑲᔫᑎᖃᕆᓪᓗᓂ ᐅᕕᓂᖕᓄ.

ᖃᐅᔨᒪᕕᑦ?

ᐃᒍᓇᖅ ᐊᐃᕕᐅᓪᓗᓂ 
ᓴᐅᔭᐅᓯᒪᔪᖅ. ᐊᑯᓂ 

ᑐᐊᐸᖕᓄᑦ ᓴᐅᔭᐅᓯᒪᓂᒃᑯ 
ᓄᑕᐅᔪᓐᓃᖅᑐᖅ.

ᐊᓪᓚᖖᒍᐊᑦ ᖃᐅᓪᓗᖅᑕᐃᓪᓗ ᐆᒻᒪᑎᖕᓄᑦ ᐱᐅᔪᑦ ᑎᒥᖕᓂᒡᓗ  
ᐃᑲᔪᖅᐸᒃᑐᑦ ᐊᐃᑦᑐᕐᓗᒃᑕᐅᓯᒪᔪᓂᒃ ᐱᑕᖃᕈᓐᓃᖅᑎᑦᑎᓂᕐᒧᑦ.  

ᐊᓪᓚᖖᒍᐊᑦ ᖃᐅᓪᓗᖅᑕᐃᓪᓗ ᑎᒥᒧᑦ ᐃᑲᔫᑎᓕᖕᒪᕆᐅᔪᑦ,  
ᕙᐃᑕᒥ A, C, ᐊᒻᒪ D, ᐊᒻᒪᓗ ᐅᖅᓱᑦᑎᐊᕙᐃᑦ.

ᐅᓄᖅᑐᑦ ᐱᕈᖅᑐᑦ ᐸᐅᕐᖓᐃᓪᓗ ᒪᒪᖅᖢᑎᒃ  
ᖃᓄᐃᙱᓐᓇᖅᖢᑎᒡᓗ.

ᐊᖅᐲᑦ ᓰᕐᓇᖅᑐᑦ. ᕙᐃᑕᒥᓐ C-ᖃᕐᓂᖅᓴᐃᑦ ᐊᓯᖏᓐᓂᒃ  
ᐸᐅᕐᖓᓂᑦ, ᑭᓯᐊᓂᓕ ᑕᒪᕐᒥᒃ  

ᐸᐅᕐᖕᒐᓕᒫᑦ ᓂᕆᔭᐅᕙᒃᑐᓕᒫᑦ ᓂᕿᑦᑎᐊᕙᐅᔪᑦ.

ᖃᐅᔨᒪᕕᑦ?

ᕙᐃᑕᒥᓐ C ᐆᒻᒪᑎᖕᓄᑦ, 
ᓴᐅᓂᕐᓄᑦ ᐊᒻᒪᓗ 
ᐅᕕᓂᖕᓄᑦ ᐱᐅᔪᖅ.

ᐅᖅᐱᑦ ᖁᖑᓖᓪᓗ, ᐊᒻᒪ ᐊᓚᒃᓴᐅᔭᐃᓪᓗ ᒥᑭᔪᓂᒃ  
ᐊᔾᔨᒌᙱᑦᑐᓂᒃ ᑎᒥᒧᑦ ᐊᑑᑎᓖᑦ. ᖁᖑᓖᑦ ᐊᕚᓚᕿᐊᓪᓗ  

ᐅᖃᐅᔭᖏᑦ ᕙᐃᑕᒪᓐ C-ᖃᖅᑐᑦ.

ᖃᐅᔨᒪᕕᑦ?

ᖁᖑᓖᑦ ᐊᒡᒍᕐᓗᒋᑦ 
ᓱᑲᓕᓚᐅᕐᓗᒍ 

ᐃᒪᖃᖅᑐᒧᐊᕈᕕᐅᒃ 
ᓰᕐᓇᖅᓯᓗᓂ 

ᑎᐱᖃᓕᕋᔭᖅᑐᖅ 
ᓚᒪᓐᐊᐃᑦᑎᑐᑦ.

ᑎᒦᑦ ᐅᓄᖅᑐᓂᒃ ᑎᒥᒧᑦ ᐊᑑᑎᓕᖕᓂᒃ 
ᐱᖃᑦᑕᕆᐊᓕᒃ ᖃᓄᐃᙱᑦᑎᐊᕐᓂᐊᕐᒪᑦ! 

ᐃᓄᓕᖅᑕᐃᑦ ᓂᖀᑦ ᒪᒪᑦᑎᐊᖅᑐᑦ ᐃᓕᖕᓄᐊᖅᓯᕙᒃᖢᑎᒡᓗ 
ᐱᔭᕆᐊᖃᖅᑕᕐᓂᒃ ᐱᕈᖅᐸᓪᓕᐊᑎᑦᑎᖕᒪᑕ 

ᐊᒻᒪ ᓴᙱᓕᖅᑎᑦᑎᕙᒃᑭᓪᓗᑎᒃ.

ᐅᖃᐅᓰᑦ ᑐᑭᖏᑦ

ᑎᒥᒧᑦ ᐊᑑᑎᓖᑦ: ᐃᑲᔪᖃᑦᑕᖅᑐᑦ ᑎᒥ ᐱᕈᖅᐸᓪᓕᐊᑎᓪᓗᒍ, 
ᐊᒻᒪ ᓇᐅᒃᑯᑐᐃᓐᓇᖅ ᑎᒥ ᖃᓄᐃᕐᓗᒃᐸᑦ ᒪᒥᑎᑦᑎᕙᓪᓕᐊᔾᔪᑎ. 
ᓄᑭᒃᑖᖅᐸᓪᓕᐊᓂᕐᒧᑦ ᐱᑕᖃᕆᐊᖃᓪᓗᕆᒃᑐᖅ. 

ᐅᖅᓱᕐᓂ ᐃᑲᔫᑎᑦ: ᐅᖅᓱᐃᑦ ᖃᓄᐃᙱᑎᑦᑎᓲᑦ ᐆᒻᒪᑎᒥᒃ ᐊᐅᖕᒥᒡᓗ 
ᐃᖏᕐᕋᑎᑦᑎᓪᓗᑎᒃ. ᖃᕋᓴᕐᒧᑦᑕᐅᖅ ᐃᑲᔫᑎ.
 
ᕙᐃᑕᒥᓐ D: ᕙᐃᑕᒥᓐ ᑎᒥᒥᒃ ᐃᔅᓴᒃᑎᑦᑎᕙᓪᓕᐊᔪᖅ ᑎᒥᐅᑉ 
ᐊᑐᕆᐊᖃᖅᑕᖓᓂᒃ ᓴᐅᓂᕐᓂᒃ ᓴᙱᒃᑎᑦᑎᕙᓪᓕᓂᕐᒧᑦ. 
 
ᕙᐃᑕᒥᓐ C: ᕙᐃᑕᒥᓐ ᑎᒥᒥᒃ ᐃᑲᔪᖃᖅᑕᖅᑐᖅ ᐋᖅᑭᒃᐸᓪᓕᐊᔪᒥᒃ 
ᐊᒻᒪ ᐱᑕᖃᖅᑎᑦᑎᓪᓗᓂ ᓴᐅᓂᕐᓂᒃ, ᐊᐅᑉ ᑕᖃᖏᓐᓂᒃ ᐊᒻᒪ ᐅᕕᓂᖏᓐᓂᒃ. 

ᓂᕆᔭᐅᔪᓐᓇᖅᑐᖅ: ᓂᕆᔭᐅᒍᓂ ᖃᓄᐃᕐᓗᖕᓇᖏᑦᑐᖅ.
 
ᕙᐃᑕᒥᓐ A: ᕙᐃᑕᒪᓐ ᐱᒻᒪᕆᐅᔪᖅ ᑕᐅᑐᑦᑎᐊᕐᓂᕐᒧᑦ ᐊᒻᒪ ᑎᒥᐅ 
ᐃᓗᐊᓃᑦᑐᓄᑦ
 
ᑎᒥᒧᑦ ᐃᑲᔫᑎᓕ: ᑎᒥᒧᑦ ᐃᑲᔫᑎᓕᖕᒪᕆᒃ ᐱᔭᐅᖏᓐᓇᕆᐊᓕᒃ 
ᓄᑭᓕᐅᖅᐸᓪᓕᐊᓲᖑᒻᒪᑦ.

